    [image: image1.png]



REPUBLIKA E SHQIPERISE
INSPEKTORATI I LARTE I DEKLARIMIT DHE KONTROLLIT TE PASURIVE

Adresa: Rr:"Reshit Çollaku", Tiranë.   Tel. 04 2 259 461,   Fax. 2 228 516,                        
 www.hidaa.gov.al.








                       Tiranë më 06.01.2011
R E L A C I O N
Lënda:  Mbi Performancën Financiare Buxhetore të ILDKP-së, për vitin 2010
      Inspektorati i Lartë i Deklarimit dhe Kontrollit  të Pasurive, në zbatimin  e buxhetit të shtetit të vitit 2010, të rishikuar, është mbështetur në nevojat me të domosdoshme  institucionale, në zbatim detyrimeve që rrjedhin nga zbatimi i Ligjit Nr. 9049 datë 10.04.2003, “Për deklarimin dhe Kontrollin e Pasurive, të Detyrime Financiare të të Zgjedhurve dhe të Disa nëpunësve Publike” dhe Ligjit Nr.9367, datë  07.04.2005 “Për Parandalimin e Konfliktit të Interesave në Ushtrimin e Funksioneve Publike”. 
Inspektoratit të Lartë të Deklarimit dhe Kontrollit  të Pasurive,  në mbështetje të ligjit nr.10025, date 27.11.2008  dhe Udhëzimit nr.1 datë 21.01.2010, “Për buxhetin e shtetit për vitin 2010”, si dhe në mbështetje të buxhetit të rishikuar, i është akorduar një fond buxhetor prej 86 milione e 980 mije leke  i cili përbëhet nga:
Fondi i Pagave: 54 milion e 25 mijë lekë  (zeri 600)
Fondi i Sigurimeve Shoqërore: 6 milione e 400 mijë lekë (zeri 601)

Fondi për Shpenzime Operative: 22 milion e 135 mije lekë (zeri 602)

Fondi për Investime: 4 milione leke (zeri 231)

Transferime korrente: 420 mijë lekë (zeri 606)

Nga fondi i përgjithshëm buxhetor, për periudhën e raportuar, Inspektorati i Lartë, ka realizuar vlerën buxhetore në 86,416,824 lekë ose 99.4%, të fondit të planifikuar vjetor të blerjeve dhe shërbimeve. 
Fondi i Pagave dhe Sigurimeve Shoqërore,(zeri 600-601), është realizuar në zbatim të strukturës organizative të miratuar, me Vendim të Kuvendit të Shqipërisë Nr.228, datë 29.01.2009. Gjatë vitit 2010, numri mesatar i punonjësve është realizuar 44 vetë, nga 44 punonjës të miratuar.

Nga fondi i përgjithshëm i pagave dhe shpërblimeve, si dhe i sigurimeve shoqërore, për kete periudhë, është realizuar respektivisht; 99.98.5% e fondit të planifikuar vjetor për paga dhe për kontribute për sigurimet shoqërore e shëndetësore,97.4% e fondit të planifikuar për vitin 2010. 
Fondi për shpenzim investime (zeri 231),për periudhën e raportuar, është realizuar 91.5% e planit vjetor. Diferenca e fondit të pa realizuar, përbën kursimet në buxhetin e shtetit, si rrjedhojë e zbatimit me rigorozitet i procedurave të prokurimeve.
Inspektorati i Lartë, në këtë drejtim, në zbatim të dispozitave ligjore financiare në fuqi dhe të planifikimit në Regjistrin e Parashikimeve të Prokurimeve Publike të vitit 2010, për këtë periudhë, ka realizuar fondet e planifikuara në mbështetje të kontratave të lidhura ndërmjet palëve, për fondet e investimeve të vëna në dispozicion si;
1. Fondi i investimeve me objekt “Blerje pajisje kompjuterike dhe elektronike”,  i miratuar nga Ministria e Financave, është realizuar 87% e fondit limit të planifikuar duke sjelle kursime në buxhet. 
2. Fondi i investimeve me objekt “Softe Informatike” i miratuar,  për periudhën e raportuese është realizuar, 100% të fondit të planifikuar, duke i dhënë rëndësi përmirësimit tësektorit teknologji información e pikërisht zgjerimit të sistemit Hidaa CMS me modulin per konfliktin e interesave dhe modulin per shtim të funksionaliteteve të kontrollit të plotë.

3. Fondi i investimeve me objekt “Mobilim zyre”, është realizuar 90% e fondit të planifikuar. 

4. Fondi i investimeve me objekt “Sistem elektronik sigurie kundra zjarri” është  realizuar për periudhën raportuese, 99% të fondit të planifikuar. 
5. Fondi i investimeve me objekt “Paisje dhe orendi zyre”, është realizuar 99.9%, e fondit tëplanifikuar. 
 Fondi per shpenzime ne zërin Mallra dhe Shërbime (zeri 602), për vitin 2010, në mbështetje të buxhetit të rishikuar dhe të miratuar, për periudhën respektive është realizuar 99,9%, e planit vjetor, duke respektuar kërkesat e detajuara në Regjistrin e Prokurimeve Publike te rishikuar. 

Viti 2010, i cilësuar, si viti i rishikimit të politikave dhe strategjive institucionale të luftës parandaluese dhe ndërgjegjësuese antikorrupsion, është shoqëruar me rishikim të politikave ekonomike-financiare, me praktika më të mira të mundshme, duke mbështetur në kohë dhe saktë aktivitetin institucional, në standarte më të larta e vleresuar  kjo dhe nga Kontrolli i Larte i Shtetit.
Institucioni yne, referuar ndryshimeve në buxhetin e vitit 2010, ka rishikuar politikat e veta ekonomike, për një menaxhim më të mirë dhe me  efektivitet të shpenzimeve buxhetore, duke planifikuar shpenzimet e kontraktuara si dhe shpenzimet e tjera, më të domosdoshme dhe imediate të vitit 2010. Në këte kuadër ka reduktuar një pjesë të shpenzimeve operative dhe konkretisht, janë shkurtuar shpenzimet për materiale të ndryshme si kancelari, tonera, goma, materiale pastrimi, elektrike e tj. Gjithashtu janë rishikuar fondet e shpenzimeve për shërbime telefoni, mirmbajtje, transporti, seminare e dieta duke arritur një shkurtim të shpenzimeve operative në vlerën e 5 milion lekë.  
Per vitin 2010, ne realizimin e shpenzimeve operative, Inspektorati i Larte, është mbështetur në një shpërndarje sa më racionale të kërkesave, të cilat lidhen me :
-   Në Verifikimin dhe hetimin administrativ të interesave private, të zyrtareve që mbartin detyrim për deklarim, brenda  dhe jashtë vendit, si një nga momentet më të rendesishëm të ligjit për parandalimin e konfliktit të interesave duke mbështetur aktivitetin e ILDKP-së, në të gjitha strategjitë e veta.

-  Në ekspertimin në vend të pasurive të palujtshme në të gjithe territorin e Shqiperise, si një moment i dyte i rëndësishem, në funksion të qëllimit të ligjit organik, si rritje e përgjegjesise për përmbushjen e detyrimeve ligjore të parashikuara në të dy ligjet e sipërcituar, i praktikuar gjatë vitit 2010, në rastet e vlerësimit të pasurive të palujtshme dhe të ekspertëve kontabel, për problematikat e ngritura.
Përmiresimi i mekanizmave në kontrollin e deklarimit të pasurive dhe në parandalimin e konfliktit të interesave, për vitin 2010 kanë dhënë impakte pozitive në aktivitetin institucional. Për këtë vit,  janë realizuar 2.65 milion lekë të ardhura, ku 64%  te tyre e zëne të ardhurat nga gjobat, një tregues i rendësishem ky, i intesitetit gjithnjë në rritje të punës së institucionit tonë, në kuadër të kontrollit të deklarimit të pasurive si edhe e parandalimit të konfliktit të interesave.

-   Në realizimin e shpenzimeve, të detyrueshme  ndaj shtetit, si detyrime taksa e tatime, energji elektrike, uje, sherbime postare e telefonike falas për publikun, në funksion të një veprimtarie  normale institucionale të cilat për periudhën e raportuar janë realizuar 100% të fondit të planifikuar vjetor.
-   Rritjen dhe kualifikimin profesional  të Autoriteteve Përgjegjëse dhe zyrtarëve të institucioneve të ndryshme nëpërmjet organizimit të trajnimeve dhe seminareve.
- Pjesmarrjen në realizim të akteve të bashkëpunimit Rajonal në luftën antikorrupsion, me zyrat homologe të vendeve fqinj.
-  Rritjen e bashkëveprimit me institucionet e tjera për sa i përket ndjekjes së denoncimeve të bëra, me qëllim kryesor parandalimin e korrupsionit dhe krimit ekonomik.
Në mëyrë të përmbledhur më sipër, paraqitem faktoret të cilët i konsiderojme më të rëndësishem, të cilët kane ndikuar në realizimin e shpenzimeve të miratuara vjetore për realizimin e qëllimit të objektivave institucionale që është menaxhimi efektiv i fondeve buxhetore të akorduara për ILDKP-në, duke mundësuar zbatimin efektiv të tyre, në funksion të një vendimmarrje të paanëshme, transparente në kontrollin e deklarimit të pasurive, legjimitetit të burimeve të krijimit, detyrimeve financiare për të zgjedhurit, nëpunësit publike, për familjaret dhe personat e lidhur me ta, nëpërmjet parandalimit të konfliktit të interesave publike dhe atyre private të zyrtarit, në ushtrimin e funksioneve të veta, si dhe arritjen e standarteve më të mira bashkohore.
Tabela e realizimit te pergjithshem te zerave te vecante dhe fondeve buxhetore per  vitin 2010 paraqitet sipas tabeles Nr.1
	Buxheti
	Plani
	Fakti 31.12.2010
	Diferenca

	 
	vjetor 2010
	2010
	 

	600
	54,025,000
	54,018,958
	6,042

	601
	6,400,000
	6,232,669
	167,331

	602
	22,135,000
	22,120,383
	14,617

	231
	4,000,000
	3,659,814
	340,186

	606
	420,000
	385,000
	35,000

	 
	86,980,000
	86,416,824
	563,176


Realizimi i te ardhurave nga veprimtaria e ILDKP-së. 
Te ardhurat nga veprimtaria e ILDKP-se, kryesisht nga; 

· Gjobat e vendosura në rastet e shkeljes së detyrimeve ligjore nga zyrtare subjekt të ligjit të deklarimit dhe kontrolikt të pasurive si dhe nga Auroritetet Përgjegjëse të institucioneve të ndryshme, në vlerën 1,690,000 lekë.

· Qeraja e lokalit Bar-Bufe te ILDKP-se, ne vleren 197,880 leke
· Te tjera , ne vleren 761,356.8 leke
E gjithe shuma e te ardhurave te lartepermendura arrin ne shumen 2,649,236.8 leke, qe do te thote se te ardhurat e realizuara, per vitin 2010, jane 4-fishuar ne krahasim me vitin 2009. 
Te gjitha keto te ardhura, te realizuara ne mbeshtetje te ligjeve organike mbi te cilat funksionon Inspektorati i Larte dhe te VKM nr.432 dt.28.06.2006 “Mbi te ardhurat ne Institucionet Buxhetore”, kalojne ne Thesarin e Shtetit ne masen 100%. 

Për vitin 2011, në vazhdim të kërkesave në rritje, për përmirësim e mëtejshëm të punës në menaxhimin dhe zbatimin e qëllimeve dhe objektivave të përcaktuara,   do të zbatojme me korrektesi të gjitha detyrimet që rrjedhin nga ligji për deklarimin dhe parandalimin e konfliktit të interesave private të zyrtareve, si dhe legjislacionin admnistrativo-financiar shqiptar, nëpërmjet një sherbimi korrekt duke mbeshtetur mekanizmat reformues, të cilët do të japin impakte pozitive në aktivitetin e institucionit tonë.
Per Buxhet –Finance

